
              Әдилә   белән горурланабыз.         Апаз урта мәктәбенең 7 нче  сыйныф укучысы Галәутдинова  Әдилә   -   спорт буенча   бик көчле кыз.  Бу уку елында гына   да   Әдилә,  районда призлы урыннар алып, өч  медал ь   иясе булды, ә барлык  медал ь ләре 20 гә    якын. 2015 - 2016  нчы уку елында көзге кросстан 2  урын, кул көрәшеннән 1 урын, ГТО  фестивалендә (4 баскыч) 1 урын  яулады. Без Әдилә белән бер  мәктәптә укуыбызга бик шатланабыз,  аннан үрнәк алабыз.                 Ленара Әхмәтова, 10 сыйныф.    

УДА КУРКЫНЫЧСЫЗЛЫК КАГЫЙДӘЛӘРЕ:

                     Саф һава, кояш, су! Җәй көне елга буенда ял итүдән дә рәхәтрәк нәрсә бар микән?! Бу бит әле организмны чыныктыру өчен менә дигән мөмкинлек тә. Ләкин, кызганыч, ел саен сулыкларда ничәмә-ничә кешенең гомере өзелә. Шуңа күрә, су коенганда үтәргә тиешле куркынычсызлык  кагыйдәләрен белеп тору беркемгә дә комачауламый. �

1 – Балаларны халыкара яклау көне.


5 – Бөтендөнья тирә-юнь мохитне саклау көне.


8 – Социаль хезмәткәрләр көне.


12 – Россия көне.


14 – Бөтендөнья донор көне.     


17 – Бөтендөнья корылыкка каршы көрәш көне.


20 – Медицина хезмәткәрләре көне.


20 – Бөтендөнья качаклар көне.


22 – Хәтер һәм кайгы көне.


23 – Халыкара Олимпия көне.                 


27 – Яшьләр көне.

СУДА КУРКЫНЫЧСЫЗЛЫК КАГЫЙДӘЛӘРЕ:





– Йөзү өчен махсус җиһазланган урыннарда гына коеныгыз.


– Таныш булмаган урыннарда чуммагыз.


– Еракка йөзеп кермәгез.


– Суда уйнаганда бер-берегезнең кул-аякларына ябышмагыз.


– Йөзә белмәүчеләр 1 метр 20 сантиметрдан да тирән булмаган, махсус җиһазланган урыннарда гына йөзсен.


ӘГӘР КЕШЕНЕҢ БАТКАНЫН КҮРСӘГЕЗ:


– “Кеше бата!” – дип бар көчегезгә сөрән салыгыз.


– Коткаручылар һәм “Ашыгыч ярдәм” чакырыгыз.


– Батучыга коткару “мендәре”, башы төенләнгән озын бау ыргытыгыз.


– Әгәр яхшы йөзә белсәгез, батучы кеше янына йөзеп керегез һәм берничә сорау бирегез, ачык җавап бирсә, курыкмыйча аңа тотыныр өчен җилкәгезне куегыз һәм яр буена йөзеп чыгарга ярдәм итегез.


– Батучы паникага бирелгән, үзен-үзе белештермәс хәлдә булса һәм сезгә чытырдап ябышып, үзе белән аска сөйри башласа, көч кулланыгыз. Алай да аннан ычкына алмасагыз, тирән сулыш алып, суга чумыгыз. Су астында ул, һичшиксез, сездән кулларын ычкындырачак. Батучы аңын югалткан булса, аны чәченнән тотып ярга таба йөзәргә кирәк.


ҮЗЕГЕЗ БАТА БАШЛАСАГЫЗ:


– Паникага бирелмәгез, ярдәмгә чакырыгыз.


– Аркагызга әйләнеп ятыгыз һәм кулларыгызны як-якка җәеп җибәрегез. Берничә тапкыр тирән сулыш алып, мускулларыгызның киеренкелеген бетерегез.


– Су коенырга барганда үзегез белән булавка алырга онытмагыз. Ул көзән җыерганда ярдәмгә килергә мөмкин. Булавка булмаса, аяк балтырыгызны берничә мәртәбә каты итеп чеметегез. Ул да ярдәм итмәсә, баш бармагыгызны бөгеп турайтыгыз һәм тиз генә ярга таба йөзәргә тырышыгыз.



















































































� HYPERLINK "http://arskmedia.ru/2016/05/27/ura-kanikullar/" \o "Постоянная ссылка на Бу җәйдә Арча районында нинди лагерьлар булачак?" �Ура!�           Каникуллар!!!


     Балаларның түземсезлек белән көтеп алган җәйге каникуллары килеп җитте. Аны ничек күңелле дә, файдалы да һәм истә калырлык та итеп үткәрергә? Бу җәйдә безнең районда балаларга ял итү өчен нинди мөмкинлекләр тудырыла, нинди лагерьлар оештырылачак? Бу сорауларга район мәгариф идарәсе җитәкчесе  Зөлфәт Миннефәр улы Дәүләтбаев җавап бирә.





–  Беренче булып мәктәп яны лагерьлары турында әйтергә кирәк. Ул 27 урында эшләячәк. Ике тапкыр туклану каралган. Төрле массакүләм чаралар, күңелле уеннар, экскурсияләр планлаштырыла. Мәктәп яны лагерьларына ата–аналар балаларын бик теләп җибәрә. Чөнки алар биредә бик күп нәрсәгә өйрәнә. Иң мөһиме — төрле сыйныф укучылары бер–берсе белән очраша, аралаша, коллектив булып яшәргә өйрәнә.


    Арчаның беренче, икенче, җиденче, Шушмабаш, Сеҗе мәктәпләрендә һәм бишенче гимназиядә хезмәт һәм ял лагерьлары да эшләячәк.Анда  200 бала ял итәчәк. Монда балалар мәктәп яны бакчасында эшлиләр, су сибәләр, чүп утыйлар, аннан мәдәни–күңел ачу программалары нигезендә ял итәләр. Шулай ук ике тапкыр туклану оештырыла.


      Казанбаш мәктәбе базасында 7 көнлек чатырлы (палаткалы) лагерь була. Биредә балаларны самолетта очарга өйрәтәчәкләр. Укучылар мәктәп ашханәсендә биш тапкыр тукланачак. Лагерь да район башлыгы Илшат Нуриев инициативасы һәм ярдәме белән булдырылды.


 Үрнәк агросәнәгать көллияте тулай торагы бинасында өч сменада “Шатлык” лагере оештырылачак һәм 70әр бала ял итәчәк. Урыны гына түгел, эчтәлеге дә, программасы да икенче була. Балалар тулай торакның өченче катында яшәячәк. Бина ныклап төзекләндерелгәннән соң, барлык уңайлыклары да бар. 


      Район башлыгы инициативасы белән Татарстан Республикасының Мәгариф һәм фән министрлыгы быелдан Яңа Кырлайда  “Без — Тукай оныклары” дигән төбәкара 7 көнлек чатырлы (палаткалы) лагерь оештыра. Ул Яңа Кырлай мәдәният йорты янында бик матур урында була. 150 урынның 50се безнең районга бирелде, 50 бала Татарстаннан һәм 50се Россия шәһәрләреннән килә. Татар телен, туган телне өйрәнүгә багышлана. Биредә балалар татар телендә генә сөйләшергә тиеш була. Татар теле һәм әдәбияты буенча мөгаллимәләр, журналистларны, татар эстрадасы җырчыларын чакыру планлаштырыла. Һәм, әлбәттә, төрле чаралар белән баетылган күңелле ял да булачак.


     


Ялларыгыз күңелле һәм тыныч үтсен, укучылар!


 








Июнь  аенда истәлекле даталар

Бу санда





Мәктәп яны лагерьлары гөрли!


Мәктәптә чыгарылыш кичәләре.


Дару үләнәре киптерәбез…


Укучылар иҗаты.


Эх, күңелле Сабантуйлары!


Файдалы киңәшләр.





































































































Бу санда:

                Сау бул, мәктәп! Сау бул, балачак!


           Соңгы кыңгырау яңгырый бүген.


           Яңа юл яра гомер агышы


  Соңгы кыңгырау - әнкәй догасы,


  Изге юл тели аның тавышы.


Белем сукмакларыннан акрынлап атлап бара торгач, кире кайтмас 11 көз, 11 кыш, 11яз айлары үтеп, күңелебездә онытылмас хатирә булып уелып калдылар. Уку елының ахыргы көненнәрендә, күңелебездәге шундый хатирәләре, соңгы, сагышлы мизгелләр мәктәп елларының  онытылмаслык булып үткән көннәре искә төшә дә бераз ямансу булып китә. 


Хөрмәтле укытучыларыбыз!


Мәктәптә эшләү дәверендә томышыгызда үтә җаваплы да, авыр да, кызыклы да көннәрегез санап бетергесез күп булгандыр. Сез күпме кеше күңеленә изгелек орлыклары, җуелмас эз салгансыз. Карасаң, бүген дә йөзегездә шул ук мөлаемлык, чибәрлек, очкын чәчеп торган күзләр. Кайчандыр чем-кара чәчләргә генә бераз бәс кунган да, гүя, эрергә өлгермәгән.


Сез тормышка нык адымнар белән аяк басарга ярдәм иттегез. Мәктәптә алган белемнәребез, Сезнең канатлы теләкләрегез безне һәрчак алга әйдәп торыр, тагы да кыюрак атларга чакырыр. Әти-әниебезгә, туганннарыбызга, укытучыларыбызга, халкыбызга,  туган ил алдында җаваплы кешеләр икәнлегебезне бервакытта да онытмабыз!


Ихтирам белән 11 нче сыйныф укучылары

















    Җәй айлары – дару үләннәре җыярга иң кулай вакыт. Мәктәпләргә дә дару үләннәре  җыю нормасы бирелде.  Дару үләннәрен дөрес итеп җыеп киптерик, аларны дөрес итеп файдаланыйк. Мәгълүматыбыз гаета укучыларга  файдалы булыр.  Барыбыз да сау – сәламәт  булыйк!

Каен җиләкләренең яфракларын һәм җиләген файдаланалар. Җиләк һәм яфрак төнәтмәләрен салкын тигәндә эчәләр.Каен җиләкләре яфраклары төнәтмәсе кан басымын төшерә, кан тамырларын киңәйтә, хәл кертә.





Юкә чәчәге препаратлары салкын тиюдән дәвалану өчен тирләтә һәм температураны төшерә торган дару буларак, гастритлардан, ангина һәм стоматит белән авырганда авыз һәм тамакны чайкау өчен файдаланыла. Төнәтмә ясау өчен 1 аш кашыгы коры чәчәккә 1 стакан су салалар, 20-30 минут төнәтәләр. Көнгә 2-3 стакан (төнгә каршы эчү файдалырак) эчәләр. Яфрак кайнатмасын әзерләү өчен 2 аш кашыгы чималны 1 стакан суда 10 минут кайнаталар. Кайнатманы сөзәләр, шул ук көнне эчеп бетерәләр.





Сәхифәне  Иске Чүриле мәктәбе укытучысы Һидиятуллина Гөлназ  әзерләде





Юкә чәчәге препаратлары салкын тиюдән дәвалану өчен тирләтә һәм температураны төшерә торган дару буларак, гастритлардан, ангина һәм стоматит белән авырганда авыз һәм тамакны чайкау өчен файдаланыла. Төнәтмә ясау өчен 1 аш кашыгы коры чәчәккә 1 стакан су салалар, 20-30 минут төнәтәләр. Көнгә 2-3 стакан (төнгә каршы эчү файдалырак) эчәләр. Яфрак кайнатмасын әзерләү өчен 2 аш кашыгы чималны 1 стакан суда 10 минут кайнаталар. Кайнатманы сөзәләр, шул ук көнне эчеп бетерәләр.





Үги ана яфрагы элек-электән ютәлгә һәм сулыш кысылуга каршы әйбәт дәва булып санала. Яфракларының төнәтмәсе какырту һәм йомшарту үзлегенә ия, аларны сулыш юлларының төрле авыруларын (югары сулыш юллары ялкынсыну, бронхитлар, бронхиаль астма, үпкәгә салкын тию һәм туберкулез) дәвалаганда киң кулланалар. Төнәтмәсен 1 стакан кайнаган суга 1 аш кашыгы вакланган яфраклар исәбеннән ясыйлар, 30 минут төнәтәләр. Кайнатмасын да 1 стакан суга 1 аш ка¬шыгы яфрак нисбәтендә әзерлиләр һәм көнгә 3—4 тапкыр, ашаганга кадәр, 1—2 шәр аш кашыгы эчәләр. 





Кычытканда К витамины һәм дуплау матдәләре күп, шунлыктан аны медицинада, нигездә, кан китүне туктаткыч буларак файдаланалар. Аналыктан, геморрой, үпкә, эчәк һәм борыннан кан киткәндә төнәтмәсен кулланалар. Төнәтмәне 1 стакан кайнар суга 15 г вакланган коры яфраклар исәбеннән әзерлиләр, 10 минут төнәтәләр һәм, суынгач, көнгә 3—4 тапкыр 1 әр аш кашыгы эчәләр. Кычыткан белән йомыркадан ясалган язгы салатлар да бик тәмле. 

        24 июнь көнне Арчада зур бәйрәм булды. Чыгарылыш сыйныф укучыларын хөрмәтләделәр бу көнне. Бәйрәм район хакимияте бакчасында башланып китте. Йолдызлар аллеясында тагын ике йолдыз кабынды. Быел 11 сыйныфны тәмамлаган Арчаның 1нче мәктәбеннән Булат Мөхәммәтнуров һәм Иске Чүриле мәктәбеннән Штерә егете Динар Җәләев район үзәгендә үз йолдызларын кабыздылар. Район җитәкчелеге аларны иң лаеклылар дип тапты һәм дәрәҗә белән егетләргә зур җаваплылык йөкләде. Тантанада район башкарма комитеты җитәкчесе урынбасары Рамил Гарифҗанов һәм район мәгариф идарәсе җитәкчесе Зөлфәт Дәүләтбаев катнашты.


      Кичке сәгать 6да бәйрәм Арча стадионында дәвам итте. Биредә медалистларны, район стипендиантларын, олимпиадаларда җиңүчеләрне, аларның укытучыларын, мәдәниятта, спортта уңышка ирешүчеләрне котладылар. Тантанада район башлыгы Илшат Нуриев катнашты. Соңыннан Казаннан килгән татар эстрада җырчылары концерт куйды. Бәйрәм дискотека белән төгәлләнде.





Хәерле юл сезгә, егетләр һәм кызлар!














  3

Тукаебызны онытмыйк!


          Г.Тукайның 130 еллык  юбилее Татарстанда гына түгел, халыкара күләмдә дә югары дәрәҗәдә билгеләп үтелде. Иске Чүриле гомуми урта белем мәктәбе укучылары да бөек якташыбызга багышлап үткәрелгән чараларда бик теләп катнаштылар. Алар арасында дәрәҗәле урыннарга лаек булучылар да аз түгел. Мәсәлән,10нчы сыйныф укучылары Гарифуллин Инсаф, Хәмидуллин Рәзил һәм 11 нче сыйныф укучысы Җәләев Динар IV Халыкара олимпиадада катшнашып, II турга  үттеләр, ә Җәләев Д. II урынны яулады. Республикакүләм бәйгеләрдә катнашучыларыбызның  саны да шактый. Мәсәлән,8 нче сыйныф укучысы Гарифуллина Адилә “Без -Тукайлы халык” V республикакүләм Тукай укулары дипломанты булды, шул ук бәйгедә Г.Тукай әсәрләрен сәхнәләштерү буенча безнең мәктәп укучылары I урынны яулады. 


            Башлангыч сыйныф укучылары да төрле бәйгеләрдә көч сынаштылар. 1нче сыйныф укучысы Вәлиева Гүзәл, 2нче сыйныф укучысы Хидиятуллин Әлфис  “Әкияттә кунакта” Бөтенроссия, 1нче сыйныф укучысы Вәлиева Гүзәл “Яңгыравыклы шигырь тамчысы” Республикакүләм шигырь укучылар бәйгеләрендә  катнашып, иң актив укучылар исемлегенә кертелделәр.“Г.Тукай дөньясына сәяхәт” исеме астында үткәрелгән республикакүләм кул эшләре бәйгесендә Һидиятуллина Камилә(1нче сыйныф,), Кашапов Әмир (3нче сыйныф), Хәйруллин Айнур(4нче сыйныф) призлы урыннар яуладылар. Янсубаева Илүзә (2нче сыйныф), Кашапов Әмир, Хәйруллин Айнур район күләмендә үткәрелгән рәсем бәйгесендә дәрәҗәле исемнәргә лаек булдылар.


          Районыбызда да якташыбызның тормышы һәм иҗаты белән кызыксынуны арттыру максатыннан, бик күп чаралар үткәрелде. Укучыларыбыз һәр үткәрелгән бәйгедә катнашырга өлгерделәр.11нче сыйныф укучысы Һидиятуллин Рәсим “ГТукай эзләреннән” исемле район бәйгесендә Гран-прига лаек булды. Миннегалиев Дәниф (6нчы сыйныф) “Тукайга ияреп” исеме астында үткәрелгән яшь иҗатчылар бәйгесендә III урынны, яулады. “Тукай төрле телләрдә яңгырый” бәйгесендә 11нче сыйныф укучысы Һидиятуллина Зөлфия III урынга, ә Миннегалиев Дәниф дипломант исеменә лаек булды. “Г.Тукай иҗатында – музыка” исеме астында үткәрелгән презентацияләр  бәйгесендә        7 нче сыйныф укучысы Дәләлиева Зилә II урынны яулады. 


          Укучыларыбыз ирешкән уңышларда мәктәбебезнең татар теле һәм әдәбияты укытучыларының өлеше дә бик зур. Аеруча Вәлиева Ләйсән Фоат кызын атап китәсе килә. Ул укучыларын гына бәйгеләргә әзерләп калмады, ә районда үткәрелгән “Туган тел бәйгесе”ндә үзе дә зур җиңүгә иреште. Яңадан-яңа иҗат уңышлары телибез аңа! Уңышларыбыз куанычлы. Максатыбыз – ирешелгәннәрдә туктап калмаска, Г.Тукай якташлары икәнебезне онытмаска, аның исемен буыннардан – буыннарга җиткерергә!


Хөсәинова Рәмзия Җәүдәт кызы, 


Иске Чүриле урта мәктәбенең татар теле һәм әдәбияты укытучысы


�





Саннар һәм фактлар





      2015-2016 уку елында районыбызда 196 укучы  11 нче сыйныфны тәмамлады 





      40 укучы район  медаленә лаек булды


      


       1 укучы республика медаленә лаек булды





      1 укучы рус теленнән дәүләт имтиханын 100 баллга тапшырды.





       2 укучы район үзәгендә үз йолдызларын кабыздылар

Җәйге рәхәтлек


(чын әкият) 





      Яшәгән ди Казанда, кунак булганнар ди әби-бабайда Кәрим, Самат һәм Әминә. Саматка – биш яшь. Кәримгә  - дүрт яшь, ә Әминә тагын да бәләкәйрәк. Җәйләрен әбиләрдә очраша алар. Әти-әниләре калдырып “шылгач” нишләсеннәр, авылда яшәргә мәҗбүр булалар болар.


      Ә авылда рәхәт, шундый рәхәт. Ишегеңне ачып чыгасың да, урамда да  буласың. Машиналар тезелеп тора, теләгәнеңә “утыр”.  Күрше кызы Гөлшат белән сеңелләре Әминәне утырталар да егетләр,  элдерәләр болар арт урам буйлап. Булат абыйлары каршындагы чокырга да чумалар алар. Ракыя апаларыны озын таягы белән төртеп чыгармаса, гел дә утырырлар иде әле. Әллә куркудан, әллә таяк белән төртүдән, тиз чыгалар болар чокырдан. Ә... күрше Рөстәм дә булышкан икән.


     Әй күңелле дә соң авылда. Сулга болылуга – тирән елга. Рөстәм абый йөри торган күпердән выжж итеп кенә чыгасың. Бака- балыклар куркудан суга сикерә. Талларында каргалар “сайрый”, ап-ак казлар, аларга кушылып, моңлы җыр суза. Ямьле елга буйлары... агып беткән сулары... Рулеңне сулгарак борсаң, менә ичмасам матурлык: ап-ак ромашкалар үсә монда. Кечкенә сыерлар шул чәчәкләрне таптап йөриләр. Ярый әле бәйләп куйганнар, тәки “ашарлар” иде үзләрен.


     Менә шундый рәхәтлектә көн күрә нәни Кәрим, зур Самат, йомшак Әминә.


    ... Җитеп  торсын бүгенгә, дәвам итәрмен иртәгә.


Шакирова Сөмбел, 


Курса Почмак урта мәктәбенең 8 нче сыйныф укучысы





Сабантуй.





Авылыбызның болынында


Сабантуй җилферди әле, 


Авылым халкы бәйрәм итә,


Нинди матур милли бәйрәм!





Сабантуйга бүләк җыя яшьләр,


Колгаларда чиккән сөлгеләр,


Гүзәл кызлар, чиккән сөлге


Чабышкы муенын бизиләр.





Сабантуй мәйданына 


Авылым халкы җыелган,


Түгәрәкләр уртасына


Көрәшчеләр утырган.





Бар кеше бәйрәм итә, 


Биеп гармунга, җырлап.


Батыр калган егетләрен


Мактыйлар, чөяләр данлап. 





Гыймаева Илүзә, 


Курса Почмак урта мәктәбенең 9 нчы сыйныф укучысы














Балачак





Зур булырга теләү табигыйдыр


Кечкенәдән теләк – зур булу.


Ә зур булгач, балачакны


Кайтармас шул хәтта сагыну.





Балачакның кадерләрен үскәч,


Тик зурайгач кына аңлыйсың .


Күпме хатирәләр күңелләрдә-


Үскәнеңне шулчак аңлыйсың.





Балачакта кылганнарны кабат


Булмыйдыр соң кире кабатлап.


Бала чакта уйламыйсың берни,


Уйлыйсыңдыр үскәч мең кабат.


Шуңа күрә дә ул- балачак.





Адилә Әхмәтҗанова, 


 Кәче төп гомуми белем мәктәбенең


 8 нче класс укучысы








Шүрәледә кунакта


       Без җәйнең килүен түземсезлек белән көтеп алабыз. Җылы   матур көннәр, рәхәтләнеп ял итү, яңа дуслар табу, туйганчы табигать кочагында булу...


       Быелгы җәй безнең өчен тагын да истәлеклерәк башланып китте. Без классыбыз белән Г.Тукай яшәгән Кырлай авылына экскурсиягә бардык. Автобустан төшүгә, безне Тукайның Кәҗә белән Сарыгы каршы алды. Алар безне, шагыйрь эзләре калган сукмаклар буйлап, әкият дөньясына алып кереп киттеләр. Тукайның тормыш юлы иҗаты буенча сораулар бирделәр, безнең белән уйнадылар, шаярдылар.


     Берзаман каршыбызга Шүрәле килеп чыкмасынмы?! Бераз шүрләп тә калдык. Шүрәле безнең көчне сынап карады. Ул күрсәткән бүрәнәне безнең Рүзәл белән Инсаф беренче булып кисеп бетерделәр. 


     Бергәләп юлыбызны дәвам иттек. Су буена төштек. Анда су анасы моңаеп утыра: тарагын югалткан. Иске Чүриле мәктәбеннән килгән бер җитез кыз аны тиз генә табып та бирде. Су анасы безгә шуның өчен Г.Тукай музеена экскурсия бүләк итте. Бөек Тукаебыз турында без бик күп истәлекләрне яңарттык, яңа фактлар белдек, экспонатлар карадык.


     Аннан соң без Сәгъди абзый өенә юл тоттык. Нәни Апуш белән бергә бөтен җирне карап чыктык. Күпме истәлек саклана бу йортта!


     Бергәләп чәй эчеп алгач, кайтырга чыктык. Арыган идек без, ләкин килүебезгә үкенмәдек.


                                                                 


Динара Мортазина, 


 Кәче төп гомуми белем мәктәбенең 6 нчы клласс укучысы.








�





�

Әнием





Әниемне бик яратам    	 


Кайчакта  орышса  да.	


Үпкәләмим, сүзен тыңлыйм,


Күңелләрем тулса да.





Яклыйк әле әниләрне,


Бер дә юкка рәнҗетмик.


Телгәләмик йөрәкләрен


Гомер буе кадерлик!





Тургай җыры





Яшел урманда


Чәчәкле тугай.


Сөенеп тугайда


Җыр суза тургай:





Иркен , - ди җирләр,


Ямьле , - ди илләр.


Гүзәллек өстәп,


Үсәләр гөлләр.





Бу матурлыкны


Беркем бозмасын,


Җир-Анабызга


Тузан кунмасын!





Тукай абыйга





Шигырьләрең белән ничә буын


Рухи азык алган үзенә.		                       


Сүзләреңне синең юлдаш итеп                        


Килеп кергән гомер көзенә.						             


Синең бишек җырың белән	


Тәрбияләнгән һәр бала.		                                                                                                                                        


Изге “Туган тел”еңне дә                                             


Яңгырата бар кала.





Су анасы, Шүрәле дә 


Якын дусты һәркемнең


Шулар кебек гомерле 		                      


Булсын һәр туган көнең!

Әйткән сүз – аткан ук 





            Татар халкында “Әйткән сүз – аткан ук “ – дигән әйтем бар.  Бу әйтемнең мәгънәсен һәммәбез дә белә.


          “Агрокомплекс  “Ак Барс “ директоры Шайдулла Имам улы көз көне басуда бәрәңге чүпләгән укучы балаларга: “Сыйфатлы итеп, тырышып эшләсәгез, спортта яхшы уңышларыгыз булса, май аенда Казанга спорт ярышы карарга җибәрербез,” – дигән иде. Эш тиз арада сыйфатлы итеп төгәлләнде, эшләгән өчен вакытында акчасын да алдылар укучылар. 


Ә инде спортка килгәндә Сеҗе зонасы сынатмый. Сеҗе мәктәбе төп  мәктәпләр арасында баскетбол, волейбол, кул көрәше, чаңгы, гер күтәрү, туризм буенча призлы урыннарда. Сикертән  төп мәктәбе татарча көрәш , кул көрәше, гер күтәрү, туризм һәм ориентлашу буенча алдынгылар рәтендә. Ә безнең Курса Почмак мәктәбе  урта мәктәпләр арасында  егетләр дә, кызлар да волейбол, чаңгы, татарча көрәш,  кул көрәше буенча алдынгы урыннарда. 


         Районда   сәламәтлек кысаларында үткән ярышларда “Агрокомплекс “Ак Барс” командасы канат тарту, шашка, кул көрәше буенча беренче; гер күтәрү, татарча көрәш  чаңгы , йөгерү буенча икенче; көзге кросс, шахмат, волейбол, бадминтон, йөзү буенча өченче урыннарны яулады. Команда барлык унике төр нәтиҗәләре буенча беренче урында. Бу җиңүләрдә дә мәктәп укытучылары һәм укучыларының өлеше зур.


         Казанда 13,14,15 нче май көннәрендә самбо буенча Европа беренчелеге үтте. 31 илдән спортсмен катнашты. Бу ярышларны карарга Сеҗе, Сикертән, Курса Почмак мәктәбеннән дә 80 укучы һәм укытучы барды. Иркен , җылы автобуста барып, ике тапкыр ашап, концерт карап, чит ил спортсменнарны күреп, алар белән сөйләшеп , фотоларга төшеп, ял итеп кайттылар. 


        Соңыннан лоторея уены уйнатылды. Курса Почмактан Гыйләҗиева Ландыш, Сәмигуллин Илнар,  Фатыйхов Фәнис велосипед оттылар. Башкалар да буш калмады: самокат, волейбол, футбол туплары, бадминтон ракеткалары белән кайттылар. Укучыларга шундый ял оештырган, зур спорт күрергә мөмкинлек тудырган, истәлек бүләкләре өчен ( болар барсы да бушка) “Агрокомплекс “ Ак Барс” директоры Салахов Шайдулла Имам улына зур рәхмәтебезне җиткерәбез.  Аңа тазалык- саулык, эшендә уңышлар телибез. 


Хасанов Х.Х.,


Курса Почмак урта мәктәбенең физкультура укытучысы





Мин - Һидиятуллина Зөлфия Роберт кызы,


 Иске Чүриле урта мәктәбен тәмамлыйм.    Нинди генә һөнәр сайласам да, иҗат итүемне ташламам.

Җәйге ялыбыз.


      


        Тугыз ай буе энә белән кое казыганнан соң, ниһаять, укучылар җәйге каникулга туктады. Балаларның зарыгып көткән җәйге яллары башланды. Укучыларны ял иттерү, сәламәтлекләрен ныгыту максатыннан 1 нче июнь көнне мәктәбебездә “Акчарлак” исемле мәктәп  яны лагеры эшли башлады. Лагерьга 15 бала йөри, һәм аларның ялларын күңелле оештыру өчен 2 тәрбияче – Шиһапова Л.М. һәм Әхмәдуллина Г.И. бөтен көчен куя. Балалар лагерьга бик яратып йөриләр, бер көн дә калдырмаска тырышалар. Тәмле ризыклар пешереп Филсинә апалары көтеп торганда ничек килми каласың инде?! Балаларның көне иртәнге зарядкадан башлана, ә аннан инде кызыклы әңгәмә, уеннар, экскурсияләр... 8 нче июнь көнне лагерыбыз белән Казан шәһәренә экскурсиягә бардык. Башкалабызда кино карадык, музейларга кердек, Бауман урамында җәяүле сәяхәт иттек.  Көннең үтеп киткәне сизелмәде дә. Аннан  электричкага утырып кайтыр юлга чыктык. Экскурсиядән барлык балалар да канәгать калды. Бу сәяхәтебез соңгысы булмады. 16 нчы июнь көнне Арча шәһәренә бардык. “Җиңү паркы” нда булдык,  ә аннан стадионга төшеп  уйнадык, тренажерларда шөгыльләндек. Менә шулай итеп рәхәтләнеп ял иттек. 


        21 көннең үтеп киткәне сизелмәде дә.  Яңа көч туплап, бер-берсе белән дуслашып, икенче уку елында кабат лагерьга йөрергә  дип сүз куешып, өйләренә таралыштылар. 





Зарипова Лилия Рафис кызы, 


Курса Почмак урта мәктәбе базасында оештырылган лагерь начальнигы

Иске Чүриле мәктәбендә җәен балалар ни белән шөгыльләнә?





�





 Укучыларның җәйге каникуллары гөрли. Һәр ата-ана баласының җәйге ялы файдалы һәм күңелле үтсен дип тели. Әлбәттә, әти-әниләр һәм мәктәп арасында тыгыз бәйләнеш оештырылган булса, бу үз  нәтиҗәләрен  бирә.


        Иске Чүриле  урта мәктәбе янына килүгә үк, балаларның гына түгел, ата-аналарның да кәефләре күтәрелә. Әнә бер якта агачтан ясалган җил тегермәне сәлам бирә, матур итеп ясалган ат һәм чәчәккә күмелгән олау күңелгә хуш килә, ә аллы-гөлле чәчәкләр арасында утырган пар аккошлар гүя аклык һәм  сафлык өләшә. Мәктәп тирә-ягы һәрвакыт чиста, бакчасында җиләк-җимеше, яшелчәсе үсә.


       Ә башлангыч сыйныф укучыларының анда-монда эшләре юк, аларның үз дөньялары.  Мәктәп базасында  оешкан “Кояшкай” лагерына йөри алар. Лагерьда  быел 30  бала тупланган. Юл уңаеннан мәктәп ишегалдында иртәнге физик күнегүләр ясау белән мәш килгән малай-кызларны сөйләштереп чыктык. Җәйге лагерь ошыймы, ниләр белән шөгыльләнәләр икән? 


-Лагерьда шундый рәхәт, кайтасы да килми. Тәмле итеп ашаталар, көн саен банан, груша, сок бирәләр, - дип дәррәү кубып туклану тәртибе белән таныштырудан башланган иде, футбол уйнау,  китаплар уку, рәсем ясау, экскурияләргә йөрү турында сөйләү белән төгәлләнде. 


-Балалар, чыннан да, бик теләп, ошатып йөриләр. Араларында бер көн дә калдырмаучылар бар, - ди лагерь начальнигы Раушания Вилданова. Лагерьга йөрүчеләр белән башлангыч сыйныф укытучылары – барлыгы 5 кеше шөгыльләнә


-Ашханәдә ике кеше эшли. Кызлар барысы да тырыш, ризыкларны күңел биреп әзерлиләр. Азык продуктлары да даими рәвештә кайтып, яңартылып тора, - ди завхоз Ләйсән Зыятдинова. – Яшелчә, җиләк-җимеш, натураль соклардан өзелгән юк. Рационда сөт продуктлары, балык, тавык ите дә бар. Балаларның лагерьда ял итеп кенә калмыйча, организм өчен файдалы ризыклар белән дә туклануына үзебез дә сөенеп бетә алмыйбыз.


           Мәктәп яны лагерьлары тиздән үз эшләрен төгәлләп, укучыларны өйләренә таратачак. Имин һәм файдалы җәйләр сезгә, балалар! Сентябрь аенда барыгыз да исән-сау булып, яңа көчләр белән укуларны башларга язсын!





Ләйсән Вәлиева,


Иске Чүриле урта мәктәбенең татар теле һәм әдәбияты укытучысы

